
A.  INTRODUCIÓN 

Este proxecto de carácter interdisciplinario levouse a cabo no IES Perdouro, empregando 

a biblioteca do centro como nexo de unión, coa participación da materia de Tecnoloxía co 

alumnado de 4º da ESO en colaboración coas materias de Lingua Galega e Literatura (4º 

ESO), Inglés (4º ESO), 2ª Lingua estranxeira: Francés (1º BAC), Bioloxía e Xeoloxía (4º 

ESO – FPBásica), Matemáticas (2º e 4º ESO), TIC (4º ESO), EPeV (1º ESO), 1º CM de 

Mecanizado, CM de Peiteado e Cosmética Capilar, o departamento de orientación e o 

EDLG. Participaron tamén as familias do alumnado, sobre todo avós e avoas, que 

aportaron coñecemento e compartiron información de xeito interxeracional, engadindo 

unha importante dose de educación emocional. 

A finalidade do proxecto foi a elaboración dun invernadoiro para o centro. Realizouse dun 

modo DIY (Do It Yourself – Faino ti mesmo), para que o proceso fora exportable e 

cadaquén puidese construílo na súa casa. Instalóuselle tamén a infraestrutura necesaria 

(sensores de temperatura, humidade etc) para realizar unha plantación de vexetais 

totalmente ecolóxica, aprendendo sobre os mesmos no relativo á data de plantación, 

coidados, recolección, usos e incluso análise da súa forma. 

Para todo isto empregouse un sistema de traballo que combina a busca e tratamento da 

información, o método científico e a aprendizaxe baseada en proxectos, de xeito que o 

alumnado, ao ir superando os distintos obxectivos do currículo, observaba unha finalidade 

no seu proceso de ensino-aprendizaxe, traballando distintos temas transversais e 

adquirindo as correspondentes competencias curriculares. 

Este proxecto, que comezou coa idea de construír un invernadoiro, foise desenvolvendo 

de xeito que se acadaron moitos outros fins, por iso recibiu o nome de:  

Construímos unha estrutura xeodésica e plantamos un fractal? - Construímos un 

invernadoiro e plantamos unha coliflor? 

Como principais fortalezas do proxecto podemos citar a gran motivación no alumnado, as 

aprendizaxes múltiples, a interdisciplinariedade, a empatía cara aos compañeiros e a 

implicación no proceso de busca de información do propio alumnado e das familias. 

E como principal debilidade podemos citar o tempo de realización e a dificultade da 

coordinación, posto que requiriu dous trimestres e precisou a colaboración de moitos 

departamentos que deberon adaptar o seu ritmo de traballo para avanzar en conxunto. 

Ademais, nos proxectos longos hai que prestar especial atención ao alumnado con NEE 

ou NEAE para que non cesen na súa participación. 

B. OBXECTO OU TEMÁTICA DE INVESTIGACIÓN PROPOSTOS 

1. O proxecto comezou analizando as necesidades de crear un espazo para o cultivo de 

vexetais durante o período escolar no centro educativo, de xeito que se puidera levar 

a idea a outras persoas que quixeran facer o mesmo (DIY) e seleccionar cultivos para 

distintos fins. Neste proxecto o estudo das estruturas xeodésicas e dos tipos de 

cultivo foron o medio para acadar o fin. 

2. Tralo estudo das estruturas xeodésicas, comezouse a elaboración dun proxecto 

técnico que supoñía: deseñar e realizar o cálculo da estrutura xeodésica, deseñar a 

disposición das macetas/mesas de cultivo, elaborar os detectores de temperatura 

interior e os detectores de humidade para controlar o regado das plantas. 

Investigouse sobre os cultivos que se ían realizar, completando o traballo coa 

información facilitada polas familias, empregáronse as formas da natureza (coliflor, 

brócoli, col romanescu e suculentas) para estudar os fractais e utilizáronse as plantas 

aromáticas (lavanda, menta etc) para elaborar distintos tipos de xabón. 

3. Finalmente, procedeuse á difusión do proxecto e á realización de agasallos cos 

cultivos conseguidos e produtos elaborados.  

C.    BREVE DESCRICIÓN DO PROCESO DE DESEÑO E ELABORACIÓN DA 

PROPOSTA 

1. Análise da necesidade: Cada grupo de alumnado investigou sobre como debe ser un 

invernadoiro para que cumpra a súa función e sobre os tipos de cultivo e os seus usos. 

2. Como se pode solucionar esta necesidade empregando estruturas xeodésicas?:  Na 

biblioteca buscaron información e fixeron un estudo sobre as estruturas xeodésicas.  

3. Deseño e construción da proposta:  

▪ Elaboraron o invernadoiro: deseño e cálculo da estrutura xeodésica, cálculo do 

material necesario (tubos de PVC de canalizacións eléctricas, mangueira, parafusos 

e torcas) e do custo do mesmo, montaxe da estrutura e cubrición. A forma de cúpula 

supuxo un reto para a colocación da porta e do plástico que recubre a estrutura. 

▪ Deseñaron a disposición das macetas/mesas de cultivo, realizaron a montaxe e 

instalaron un sistema de rego empregando material de refugallo e reutilizando a auga 

de recollida da chuvia. 

▪ Fabricaron os detectores de temperatura e de humidade. Montaron os 

compoñentes electrónicos e realizaron a programación. 

▪ Estudaron os distintos tipos de cultivos de invernadoiro e elaboraron carteis para 

cada maceta/mesa de cultivo, coa información das plantas que había nas mesmas, 

en distintos idiomas e, analizando os vexetais cultivados, realizaron un obradoiro 

de elaboración de fractais con papel. 

▪ Doaron as plantas aromáticas para a elaboración de xabón e elaboraron caixas para 

agasallar cos cultivos conseguidos e os produtos elaborados a partir deles. 

4. Conclusións: Comprobaron a finalidade e utilidade do seu traballo presentándoo ao 

resto da comunidade educativa. Deste xeito, obtiveron conclusións ao respecto: 

- da utilización das estruturas xeodésicas e da utilización de materiais sinxelos para a 

construción dun invernadoiro de xeito fácil (DIY). 



 

IX CONCURSO DE TRABALLOS POR PROXECTOS 6 

 

- da posibilidade de controlar as condicións internas no invernadoiro: temperatura e 

humidade para o regado das plantas. 

- da posibilidade de cultivar e utilizar os froitos e plantas ademais de para o consumo 

alimentario para outros fins, como a elaboración de xabón ou o estudo dos fractais.  

5. Difusión dos resultados finais: o proxecto difundiuse na feira TecnoCienciArte do IES 

Perdouro, onde cada alumno/a explicou o proceso de elaboración do proxecto e as 

conclusións obtidas. Así mesmo, o público puido comprobar o funcionamento do 

conxunto e participar no obradoiro de fractais.  

O alumnado de Tecnoloxías da Información e da Comunicación (TIC) foi o encargado 

de facer a difusión na páxina web do centro, a través do blog da biblioteca 

(BiblioPerdouro), do blog do EDLG (Perdourando) e na revista Maruxía, de publicación 

anual. O profesorado difundiuno nas redes sociais do centro. 

6. Entrega de agasallos ao alumnado de primaria durante a súa visita á feira 

TecnoCienciArte e a das familias do alumnado do centro. 

D. DOCUMENTACIÓN ELABORADA PARA PROFESORADO E ALUMNADO 

- Presentación de actividades ao alumnado (con Genially) para guiar o proceso.  

- Fichas de datos coa información obtida da investigación (análise de necesidades, 

libros de lectura, consulta bibliográfica, vídeos etc.) 

- Documentos de toma de datos obtidos a través de familiares. 

- Documentos guía para a elaboración de conclusións e para a difusión do proxecto.  

- Guión de intervención na feira TecnoCienciArte. Formas de realizar unha exposición. 

- Rúbricas, guías de observación e listaxes de cotexo para a avaliación e coavaliación. 

Para o intercambio de información entre o alumnado e o profesorado empregouse a aula 

virtual do centro e Edixgal. 

E. RELACIÓN DAS TAREFAS MÁIS IMPORTANTES REALIZADAS AO LONGO DO 

PROXECTO POLO ALUMNADO 
 

▪ Materia de Tecnoloxía e colaboración de 1º CM de Mecanizado 

1. Análise de necesidades. Cada grupo de alumnado buscou información sobre as 

estruturas xeodésicas e elaborou o documento de partida co deseño e o proceso 

ordenado de fabricación do invernadoiro. 

2. Construír a estrutura xeodésica. Tiveron que serrar as barras de PVC de distintas 

medidas, segundo o cálculo realizado, e cortar a mangueira para elaborar os nós de 

unión axudados de parafusos, torcas e arandelas, tal como se ve nas imaxes, 

 

O alumnado de 1º CM Mecanizado elaborou as piquetas de anclaxe ao chán. 

3. Control da temperatura do invernadoiro e da humidade das macetas.  

- Aprender e investigar sobre os sensores e o seu funcionamento. 

- Identificar os sistemas de control (lazo aberto e lazo pechado), clasificalos, indicar 

todos os sensores implicados e explicar o funcionamento de distintos casos 

presentados na aula. 

- Discutir e analizar en gran grupo os erros cometidos na actividade anterior. 

- Elaborar un esquema onde se enumeren e describan os distintos compoñentes 

electrónicos dos sistemas de control de temperatura e humidade. 

4. Elaborar os sensores de humidade e temperatura.  

- Deseñar as pezas que conformarán a cápsula onde se 

introduce o sensor. 

- Imprimir os modelos deseñados na impresora 3D. 

- Soldar os distintos compoñentes electrónicos (sensores, 

led, placas Arduíno etc) e ensamblar as pezas elaboradas 

anteriormente. 

- Realizar a programación do seguinte xeito: 

o Acenderase un led vermello cando a temperatura do invernadoiro supere os 

25ºC e un led verde cando sexa inferior a 3ºC. 

o Acenderase un led azul cando se detecte humidade 

escasa e sexa necesario aumentar o rego das 

plantas. 

- Comprobar o correcto funcionamento dos sistemas 

anteriores. 

5. Macetas/mesas de cultivo. Deseñaron a disposición e 

levaron a cabo a montaxe. 

 

▪ Materia de Bioloxía e Xeoloxía 

1. Estudo de cultivos. Estudaron os distintos tipos de cultivos que se poden realizar en 

invernadoiro: características, plantación, coidados, recolección e uso e produciuse a 

transmisión de coñecementos entre alumnado e familias, principalmente avós e avoas. 

2. Plantación e coidado das plantas. Realizaron sementeiros e logo transplantaron cada 

planta á súa maceta/mesa de cultivo e encargáronse dos seus coidados diarios. Como 

fertilizante empregaron o compost elaborado en cursos anteriores. 

3. Sistemas de rego e aproveitamento da auga de chuvia. 

Mediante a reciclaxe de botellas de plástico e tiras de 

camisetas e cintas crearon un sinxelo sistema de rego que 

mantén a terra húmida. En caso de moita calor, cando o sensor de humidade indique 

que non é suficiente, procederase a aumentar o regado.  

Para non malgastar auga elaboraron un sistema de recollida 

de auga de chuvia a través dos canlóns de desaugue do IES 

Perdouro. 

▪ Materia de Educación Plástica e Visual 

Macetas de cultivo colgantes. Reciclando 

botellas de plástico realizaron distintas macetas 

que decoraron con diferentes deseños. 

▪ Materias de Lingua Galega e Literatura, Inglés e 2ª Lingua estranxeira: Francés 

Carteis informativos. Cada grupo elaborou un cartel informativo 

para colocar en cada maceta/mesa de cultivo acorde á plantación 

realizada na mesma. A cartelería está recollida na plublicación: 

As plantas no noso invernadoiro. 

▪ CM de Peiteado e Cosmética Capilar 

Elaboración de xabón. Utilizando as plantas aromáticas cultivadas 

no invernadoiro como a lavanda ou a menta, fabricaron distintos tipos 

de xabón.  

 

▪ Materia de Matemáticas 

1. Obradoiro de fractais. Empregando como exemplo os fractais do invernadoiro (coliflor, 

col romanescu, brócoli e tipos concretos de suculentas), realizaron carteis explicativos 

e un obradoiro para elaborar fractais con papel.  

https://www.calameo.com/read/00628254608fd759a43bf

2. Elaboración de embalaxes. Realizaron distintos tipos de embalaxes, empregando 

cartón e follas de revistas, para gardar os xabóns elaborados polo CM de Peiteado e 

Cosmética Capilar e as pequenas suculentas cultivadas para agasallar aos asistentes 

á feira TecnoCienciArte. 

 

▪ Materias de Tecnoloxía, Bioloxía e Xeoloxía e Tecnoloxías da Información e da 

Comunicación (TIC) 

Difusión do proxecto: Construímos unha estrutura xeodésica e plantamos un 

fractal? 

- Cargar nos blogs a finalidade do proxecto, imaxes, resultado final, conclusións… 

- Coavaliar o proxecto (alumnado implicado + grupo de profesorado do centro). 

- Participar na feira TecnoCienciArte e explicar o proxecto. 

- Agasallar aos asistentes cos cultivos conseguidos e produtos elaborados. 

 

▪ Materia de Lingua Galega e participación do EDLG 

Na materia de Lingua Galega, en colaboración co EDLG, procederase á corrección de 

toda a documentación elaborada para a súa posterior publicación. 

F. RECURSOS UTILIZADOS   

Aula-taller de Tecnoloxía: ordenadores, recursos TIC (Genially, Edixgal, Padlet, 

Socrative, FreeCad, Tinkercad Circuits, PrusaSlicer, IDE de Arduino etc.), ferramentas, 

bancos de traballo, impresoras 3D, materiais funxibles (compoñentes electrónicos, placas 

Arduino, cableado, PLA etc.). 

Aula TIC: ordenadores, recursos TIC (Gimp, Canva, Edixgal, blog Perdourando, páxina 

web do centro, software de maquetación etc.) 

Biblioteca: material de consulta bibliográfica para levar a cabo as distintas investigacións, 

revistas científicas, vídeos... 

Financiación: empregamos a cota asignada da participación en Contratos-Programa 

(CP-Innova). 

G. IMPLICACIÓN DA COMUNIDADE EDUCATIVA 

Neste proxecto houbo unha participación importante da comunidade educativa: 

- Profesorado de Bioloxía e Xeoloxía, Educación Plástica e Visual, Francés, Inglés, 

Lingua Galega, Matemáticas, Tecnoloxía, TIC, CB Fabricación e Montaxe, CM 

Mecanizado, CM Peiteado e Cosmética Capilar e EDLG para a elaboración e difusión 

do proxecto. 

- Profesorado de PT e orientadora para a intervención co alumnado NEE e NEAE. 

- Familias do alumnado para as entrevistas sobre cultivos. 

- Equipo de biblioteca para a axuda na investigación, procura de información, 

documentais, vídeos etc. 

- Equipo directivo para a difusión, financiación e organización da feira TecnoCienciArte. 

H. DIFUSIÓN DOS TRABALLOS ENTRE A COMUNIDADE EDUCATIVA 

A difusión do proxecto realizouse a través de distintas canles: 

- Páxina WEB e blogs: o alumnado de TIC foi o encargado 

de facer a difusión na páxina web do centro a través do 

blog da biblioteca, BiblioPerdouro, e do blog do EDLG, 

Perdourando.  

- Revista Maruxía: tamén se encargou da difusión a través 

da revista o alumnado de TIC. Trátase dunha impresión 

en papel de tirada anual, que leva 29 anos en activo no 

centro. Tamén se pode ver en formato dixital. 

- TecnoCienciArte: na feira da Ciencia, Tecnoloxía e Arte do IES Perdouro (ligazón 1, 

ligazón 2) o alumnado explicou o proceso de 

elaboración do proxecto e as conclusións obtidas. 

Ademais, permitiu que o público comprobara in situ 

o proceso, o funcionamento dos distintos sistemas 

e realizara o obradoiro de fractais. A feira estivo 

aberta ao público en xeral. 

- Xornada de portas abertas: facéndolle 

coincidir coa feira TecnoCienciArte 

difundiuse entre o alumnado de 6º primaria 

que comezará no próximo curso no centro e 

os seus acompañantes. Xornada portas 

abertas. 

- Redes sociais: encargouse da difusión a profesora responsable do equipo de 

biblioteca e a vicedirectora. 

http://www.edu.xunta.gal/centros/iesperdouro/node/2469
http://www.edu.xunta.gal/centros/iesperdouro/node/2481
http://perdourando.blogspot.com/2023/06/o-invernadoiro-do-ies-perdouro.html
http://www.edu.xunta.gal/centros/iesperdouro/node/2458
http://perdourando.blogspot.com/2023/06/ii-edicion-de-tecnocienciarte.html
http://perdourando.blogspot.com/2023/06/ii-feira-tecnocienciarte-un-percorrido.html
http://www.edu.xunta.gal/centros/iesperdouro/node/2470
http://www.edu.xunta.gal/centros/iesperdouro/node/2470

I. AVALIACIÓN REALIZADA. PROCEDEMENTOS EMPREGADOS. 

A principal forma de avaliación foi a observación directa na aula, aínda que tamén se 

fixeron avaliacións da documentación e produtos que ían elaborando tras cada actividade.  

Promoveuse a participación oral do alumnado: fomentando o seu espírito crítico e o 

respecto polas opinións e intervencións dos demais, debatendo, expoñendo e 

explicando os traballos ao resto da comunidade educativa na feira TecnoCienciArte. 

Os instrumentos de avaliación utilizados principalmente foron as guías de observación, 

as rúbricas e as listas de cotexo. 

No anexo I móstrase a concreción curricular do proxecto e pode observarse, con maior 

claridade, a relación entre as actividades, a temporalización e os instrumentos de 

avaliación en relación cos obxectivos (LOMLOE), estándares de aprendizaxe (LOMCE) e 

as competencias clave de cada unha das materias participantes. 

J. FUNCIÓN E PARTICIPACIÓN DA BIBLIOTECA ESCOLAR EN TODO O PROCESO 

A biblioteca traspasa os seus muros para dar respostas ás necesidades detectadas e 

transformase no polo da creatividade e da creación conxuntamente. Este espazo non é só 

un mero expositor de libros, senón que proporciona grandes oportunidades de creación e 

aprendizaxe a través do seu material escrito, audiovisual e artístico. 

A través da biblioteca repasamos o método científico e levamos a cabo as investigacións 

de todo o proxecto. Mediante a busca e tratamento da información conseguimos elaborar 

o proxecto de deseño do invernadoiro, a cartelería con toda a información dos cultivos e 

a explicación dos fractais para o obradoiro con papel e a posterior exposición. 

ANEXO I. Concreción curricular 

TECNOLOXÍA (LOMCE) 

Secuencia de 
actividades 

Temporaliz.  
Estándares de aprendizaxe 

 
Instrumento 
de avaliación 

 
Compet. 

clave 1ª 
Av 

2ª 
Av 

3ª 
Av 

1. Análise 
da 
necesidade 

 X  

TEB6.2.1. Analiza obxectos técnicos e a súa relación co 
contorno, interpretando a súa función histórica e a evolución 
tecnolóxica. 

Caderno do 
alumnado 

 
Guía de 

observación 
 

Liña de tempo 
 

▪ CAA 

▪ CMCCT 

▪ CCL 

▪ CD 

▪ CSC 

▪ CCEC 
 

TEB6.3.1. Elabora xuízos de valor fronte ao desenvolvemento 
tecnolóxico a partir da análise de obxectos, relacionado inventos 
e descubertas co contexto en que se desenvolven. 

TEB6.3.2. Interpreta as modificacións tecnolóxicas, económicas 
e sociais, axudándose de documentación escrita e dixital. 

2. Deseño e 
construción 
da estrutura 
xeodésica 

 X  

TEB6.1.1. Identifica os cambios tecnolóxicos máis importantes 
que se produciron ao longo da historia da humanidade. 

Guía de 
observación 

 
Debate 

 
Lista de 
cotexo 

 

▪ CCL 

▪ CMCCT 

▪ CD 

▪ CAA 

▪ CSC 

▪ CCEC 

TEB6.2.1. Analiza obxectos técnicos e a súa relación co 
contorno, interpretando a súa función histórica e a evolución 
tecnolóxica. 

TEB6.3.1. Elabora xuízos de valor fronte ao desenvolvemento 
tecnolóxico a partir da análise de obxectos, relacionado inventos 
e descubertas co contexto en que se desenvolven. 

3. Control 
da 
temperatura 
e da 
humidade 

 X X 

TEB4.1.1. Describe os compoñentes dos sistemas automáticos. Guía de 
observación 

 
Socrative 

 
Plickers 

▪ CAA 

▪ CCL 

▪ CMCCT 
 

TEB4.1.2. Analiza o funcionamento de automatismos en 
dispositivos técnicos habituais, diferenciando entre lazo aberto e 
pechado. 

4. Elaborar 
sensores 
de 
humidade e 
temperatura 

 X X 

TEB1.3.1. Desenvolve un programa informático sinxelo para 
resolver problemas, utilizando unha linguaxe de programación. Guía de 

observación 
 

Rúbrica 

▪ CAA 

▪ CMCCT 

▪ CSIEE 

▪ CD 
 

TEB1.4.1. Utiliza o computador como ferramenta de adquisición 
e interpretación de datos, e como realimentación doutros 
procesos cos datos obtidos. 

  X 

TEB3.3.1. Realiza a montaxe de circuítos electrónicos básicos 
deseñados previamente.  

Guía de 
observación 

 
Rúbrica 

▪ CAA 

▪ CMCCT 
 

TEB4.2.1. Representa e monta automatismos sinxelos. 

  X 

TEB4.3.1. Desenvolve un programa para controlar un sistema 
automático que funcione de forma autónoma en función da 
realimentación que recibe do contorno. 

Guía de 
observación 

 
Lista de 
cotexo 

▪ CAA 

▪ CMCCT 

▪ CSIEE 

▪ CD 
 

6. Macetas/ 
mesas de 
cultivo 

   
 

  

8. Difusión 
do proxecto 
 

  X 

TEB1.2.1. Localiza, intercambia e publica información a través 
de internet empregando servizos de localización, comunicación 
intergrupal e xestores de transmisión de son, imaxe e datos. 

Guía de 
observación 

 
Rúbrica 

▪ CAA 

▪ CD 

▪ CSIEE 

▪ CSC 
 

TEB1.2.2. Coñece as medidas de seguridade aplicables a cada 
situación de risco. 

 

BIOLOXÍA E XEOLOXÍA (LOMCE) 

Secuencia de 
actividades 

Temporaliz.  
Estándares de aprendizaxe 

 
Instrumento 
de avaliación 

 
Compet. 

clave 1ª 
Av 

2ª 
Av 

3ª 
Av 

1. Estudo de 
cultivos 
 

 X X 

BXB4.1.1. Integra e aplica as destrezas propias dos 
métodos da ciencia. 

Guía de 
observación 

 
Rúbrica 

▪ CAA 

▪ CMCCT 

▪ CSIEE 

▪ CCL 

▪ CD 

▪ CSC 

BXB4.3.1. Utiliza fontes de información, apoiándose nas 
TIC, para a elaboración e a presentación das súas 
investigacións. 

BXB4.4.1. Participa, valora e respecta o traballo individual 
e en grupo. 

BXB4.5.1. Deseña pequenos traballos de investigación 
sobre animais e/ou plantas, os ecosistemas do seu 
contorno ou a alimentación e a nutrición humana, para a 
súa presentación e a súa defensa na aula. 

2. Plantación e 
coidado das 
plantas 
 

 X X 

BXB3.3.1. Recoñece os factores ambientais que 
condicionan o desenvolvemento dos seres vivos nun 
ambiente determinado, e valora a súa importancia na 
conservación deste. 

Guía de 
observación 

 
Rúbrica 

▪ CAA 

▪ CMCCT BXB3.4.1. Recoñece e describe relacións e a súa 
influencia na regulación dos ecosistemas, interpretando 
casos prácticos en contextos reais 

3.Sistemas de 
rego e 
aproveitament
o da auga de 
chuvia 

  X 

BXB3.6.1. Compara as consecuencias prácticas na xestión 
sustentable dalgúns recursos por parte do ser humano, e 
valora criticamente a súa importancia. 

Guía de 
observación 

 
Debate 

▪ CSC 

▪ CCEC 

▪ CAA 
BXB3.10.1. Argumenta os proles e os contras da reciclaxe 
e da reutilización de recursos materiais. 

4. Difusión do 
proxecto 

  X 

BXB4.5.2. Expresa con precisión e coherencia as 
conclusións das súas investigacións, tanto verbalmente 
como por escrito. 

Guía de 
observación 

▪ CCL 
 

 

2ª LINGUA ESTRANXEIRA: FRANCÉS (LOMLOE) 

Secuencia de 
Actividades 

Temporaliz.  
Criterios de avaliación 

 
Instrumento 
de avaliación 

 
Compet. 

clave 1ª 
Av 

2ª 
Av 

3ª 
Av 

Carteis 
informativos 

  X 

 CA1.8 - Redactar e difundir textos claros e coherentes, 
con cohesión sinxela, corrección e adecuación á situación 
comunicativa proposta, á tipoloxía textual e ás ferramentas 
analóxicas e dixitais utilizadas, nun rexistro neutro, 
respectando as convencións ortográficas básicas, con 
control de expresións e estruturas sinxelas e un léxico de 
uso frecuente, sobre asuntos cotiáns, de relevancia 
persoal ou de interese público próximos á súa experiencia, 
e mostrando empatía e respecto pola cortesía lingüística e 
a etiqueta dixital.  

Guía de 
observación 

 
Rúbrica 

▪ CCL 

▪ CP 

▪ STEM 

▪ CD 

▪ CPSAA 

▪ CCEC 

 

 

EDUCACIÓN PLÁSTICA E VISUAL (LOMLOE) 

Secuencia de 
Actividades 

Temporaliz.  
Criterios de avaliación 

 
Instrumento 
de avaliación 

 
Compet. 

clave 
1ª 
Av 

2ª 
Av 

3ª 
Av 

2. Elaboración 
de macetas 
colgantes 

  X 

OBX5 Realizar producións artísticas individuais ou 
colectivas con creatividade e imaxinación, seleccionando e 
aplicando ferramentas, técnicas e soportes en función da 
intencionalidade, para expresar a visión do mundo, as 
emocións e os sentimentos propios, así como para 
mellorar a capacidade de comunicación e desenvolver a 
reflexión crítica e a autoconfianza 

Guía de 
observación 

 
Rúbrica 

▪ CPL 

▪ CPSAA 

▪ CC 

▪ CCEC 

 

MATEMÁTICAS (LOMCE) 

Secuencia de 
Actividades 

Temporaliz.  
Estándares de aprendizaxe 

 
Instrumento 
de avaliación 

 
Compet. 

clave 
1ª 
Av 

2ª 
Av 

3ª 
Av 

1. Obradoiro de 
fractais 

 
  X 

MACB1.3.1. Identifica patróns, regularidades e leis 
matemáticas en situacións de cambio, en contextos 
numéricos, xeométricos, funcionais, estatísticos e 
probabilísticos. 

Guía de 
observación 

 
Rúbrica 

▪ CMCCT 

▪ CSIEE 

▪ CD 

MACB1.6.2. Establece conexións entre un problema do 
mundo real e o mundo matemático, identificando o problema 
ou os problemas matemáticos que subxacen nel e os 
coñecementos matemáticos necesarios. 

MACB1.12.1. Elabora documentos dixitais propios (de texto, 
presentación, imaxe, vídeo, son, etc.), como resultado do 
proceso de procura, análise e selección de información 
relevante, coa ferramenta tecnolóxica axeitada, e 
compárteos para a súa discusión ou diffusion. 

Guía de 
observación 

 
Rúbrica 

2. Elaboración 
de embalaxes 

  X 

MACB1.11.4. Recrea ámbitos e obxectos xeométricos con 
ferramentas tecnolóxicas interactivas para amosar, analizar 
e comprender propiedades xeométricas. 

Guía de 
observación 

 
Rúbrica 

ANEXO II. Material gráfico 

Achégase unha pequena memoria fotográfica das distintas fases do proxecto. Poden 

verse máis fotos nas ligazóns que contén esta memoria. 

    
TECNOLOXÍAS DA INFORMACIÓN E DA COMUNICACIÓN (LOMCE) 

 

Secuencia de 
Actividades 

Temporaliz.  
Estándares de aprendizaxe 

 
Instrumento 
de avaliación 

 
Compet. 

clave 
1º 
T 

2º 
T 

3º 
T 

Difusión do 
proxecto 
 

  X 

TICB1.2.1. Realiza actividades con responsabilidade sobre 
conceptos como a propiedade e o intercambio de 
información. 

Guía de 
observación 

 
Rúbrica 

▪ CD 

▪ CAA 

▪ CSC 

▪ CCEC 

▪ CMCCT 

▪ CCL 

▪ CSIEE 

TICB1.3.2. Diferencia o concepto de materiais suxeitos a 
dereitos de autoría e materiais de libre distribución. 

TICB5.1.1. Realiza actividades que requiren compartir 
recursos en redes locais e virtuais. 

TICB5.2.1. Integra e organiza elementos textuais e gráficos 
en estruturas hipertextuais. 

TICB6.1.1. Elabora materiais para a web que permiten a 
accesibilidade á información multiplataforma. 

TICB6.1.2. Realiza intercambio de información en distintas 
plataformas nas que está rexistrado/a e que ofrecen servizos 
de formación, lecer, etc. 

 

LINGUA GALEGA E LITERATURA (LOMCE) 

Secuencia de 
Actividades 

Temporaliz.  
Estándares de aprendizaxe 

 
Instrumento 
de avaliación 

 
Compet. 

clave 
1ª 
Av 

2ª 
Av 

3ª 
Av 

1. Carteis 
informativos 

2. Corrección da 
documentación 

 X X 

LGB2.9.2. Utiliza o rexistro adecuado en función da tipoloxía 
textual e do acto comunicativo. 

Guía de 
observación 

 
Rúbrica 

▪ CCL 

▪ CD 

▪ CAA 

LGB2.9.5. Revisa o texto para comprobar que a 
organización dos contidos do texto é correcta e que non se 
cometen erros ortográficos, gramaticais, de formato ou de 
presentación. 

LGB2.10.1. Usa as TIC para a corrección dos textos: 
corrector ortográfico do procesador de textos, dicionarios en 
liña e outras páxinas especializadas no estudo da lingua 
galega. 

1ª LINGUA ESTRANXEIRA: INGLÉS (LOMCE) 

Secuencia de 
Actividades 

Temporaliz.  
Estándares de aprendizaxe 

 
Instrumento 
de avaliación 

 
Compet. 

clave 
1ª 
Av 

2ª 
Av 

3ª 
Av 

Carteis 
informativos 

  X 

PLEB4.1. Escribe, nun formato convencional, informes 
breves e sinxelos nos que dá información esencial sobre un 
tema educativo ou ocupacional, ou menos habitual (por 
exemplo, un accidente), describindo brevemente situacións, 
persoas, obxectos e lugares; narrando acontecementos 
nunha clara secuencia lineal, e explicando de maneira 
sinxela os motivos de certas accións. 

Guía de 
observación 

 
Rúbrica 

▪ CCL 

▪ CAA 

▪ CSC 

▪ CCEC 

▪ CD 

▪ CSIEE 

PLEB4.8. Fai unha presentación coidada dos textos escritos, 
en soporte impreso e dixital, utilizando correctamente as 
convencións ortográficas e os signos de puntuación. 

PLEB5.7. Participa en proxectos (elaboración de materiais 
multimedia, folletos, carteis, recensión de libros e películas, 
obras de teatro, etc.) nos que se utilizan varias linguas e 
relacionados cos elementos transversais; evita estereotipos 
lingüísticos ou culturais, e valora as competencias que posúe 
como persoa plurilingüe. 
 


